Raporti i Aktiviteteve: Vizitë “Bizneseve të Vogla” të udhëhequra nga gratë
25 Nëntor - 10 Dhjetor 2012

Bazuar në 16 Ditët e Aktivizmit që shënohen nga 25 nëntori e deri me 10 dhjetor   si “Ditët  Kundër Dhunës Ndaj Gruas”,  si zyrtare për Barazi Gjinore në bashkëpunim me anëtaret e NJDNJ/MZHE,në kuadër të këtyre ditëve kemi vizituar disa Biznese të Vogla ku kryesisht të udhëhequra nga grat. Qëllimi i këtyre vizitave ka qenë se gruaja në shoqërinë tonë nuk është vetëm pjesë e dhunës ( dhune qe ushtrohet ndaj saj) por ajo përkrahet fillimisht nga familja e me pastaj edhe nga shoqëria e gjerë dhe ajo zënë një vend te rëndësishëm në sferat e jetës, si p.sh në jetën sociale, shëndetësore, ekonomike dhe politike etj.  Ndër vizitat e Bizneseve familjare janë:
 PEMTARIA DOROCI  NË  MITROVICË
Pemtaria Doroci në Mitrovicë e themeluar dhe e udhëhequr nga Xhevrije Doroci, që nga viti 2008, Xhevrija ka filluar me kultivimin e pemëve të  imta ( dredhëza dhe  fidane kumbulla etj). Me rritjen e kërkesave në treg zonja ne fjale  zgjeroi biznesin e saj edhe me konzervimin e turshive specave, ajvarit, kumbullave, dredhëzave etj. Organizata CDF ka ndihmuar në sigurimin e pajisjeve për përpunimin, zierjen, pasterizimin, bluarjen dhe paketimin e pemëve, kurse IADK ka ofruar trajnime profesionale në mënyrën e përgatitjes dhe përpunimit të tyre.  

Si edhe ne çdo biznes tjetër, edhe në ketë rast, sfidë në vete mbetet mënyra e plasimit në treg të produkteve te prodhuara. Në ketë rast Xhevrija plason prodhimet kryesisht përmes panaireve të ushqimeve në gjithë Kosovën, duke shfrytëzuar këto raste për të shitur prodhimet dhe njëkohësisht duke promovuar punën dhe biznesin e saj. Sipas saj  cilësia dhe korrektësia e punës së saj kanë bëre që prodhimet e Pemëtarisë Doroci të jenë shumë të kërkuara në treg. 

Subvencionimi i bizneseve të vogla nga shteti, kreditë e favorshme, politika stimuluese etj., janë me shumë se të nevojshme për biznesin e saj si dhe për biznese  tjera familjare, thotë në mestjerash XhevrijeDoroci pronare e Pemëtarisë Doroci në Mitrovicë. 

 SHOQATA FATJONA NË MALISHEVË 

Shoqata Fatjona  udhëhiqet nga Fatime Limaj, kjo shoqatë ka 22 anëtare, të cilat gjatë sezonit të verës janë të angazhuar kryesisht në kultivimin dhe konservimin e perimeve kurse një numër i tyre gjatë sezonit të dimrit merren me artizanate. Shoqata  fillimisht është  ndihmuar nga Ministria e Bujqësisë me fidanë, kurse CDF ka ndihmuar në pajisjet e ngrohjes së serave.

Është vështirë të sigurohet qëndrueshmëria dhe sigurimi i tregut thotë Fatimja, meqë mungojnë politikat stimuluese për bizneset e vogla familjare. Është më se e nevojshme që të investohet në vazhdimësi ne përsosjen e teknologjisë se prodhimit dhe konservimit te prodhimeve, sipas kërkesave të tregut dhe standardeve te kërkuara. 

Edhe pse Fatimja dhe bashkëshorti i saj janë persona me aftësi të kufizuara, kjo nuk ka qenë pengesë në themelimin dhe zhvillimin e biznesit të saj, përkundrazi me motiv dhe angazhim permanent mund të arrihet gjithçka, thotë Fatimja. 

 KOOPERATIVA BUJQËSORE  KRUSH E  MADHE

Vizita në Kooperativën Bujqësore në Krushe të Madhe u realizua për faktin se kjo kooperativ udhëhiqet nga gra-kryefamiljare, te cilat kanë humbur një ose me shumë anëtar të familjes gjatë luftës së fundit në Kosovë. Kooperativa është themeluar në vitin 2010, udhëhiqet nga Fahrije Hoti, rreth 25 gra janë të përfshira si staf i rregullt në prodhim, 15 gra janë të angazhuara jo drejtpërdrejte por nga shtëpitë e tyre, kurse në sezonin e verës angazhohen rreth 50 gra, kryesisht kryefamiljare nga Krusha e Madhe. 

Kooperativa merret kryesisht me kultivimin dhe konzervimin e perimeve: specin  dhe ajvarin shtepiak dhe me pas shitjen e tyre në gjithë territorin e Kosovës. Kooperativa është ndihmuar në fillim nga donator të jashtëm, si USAID, GTZ, KDC dhe Syri I Vizionit /OJQ, kurse renovimin  e objektit e kanë ndihmuar Ministria e Bujqësisë. 

Sipas drejtoreshës Fahrije Hoti, prodhimet e saj  tash më njihen dhe vlerësohen nga konsumatori dhe për ketë arsye edhe janë të kërkuara në treg.  Nuk është shumë problem plasimi dhe sigurimi i tregut për prodhimet e saja, edhe pse rekomandon qe të ketë me shumë përkrahje institucionale në rritjen e biznesit përmes stimulimeve dhe kredive të përshtatshme. 

 FIDANISHTE NË BABAJ BOKES  GJAKOVË
Fidanishtja ka filluar veprimtarinë e saj ne vitin 2002 me kultivimin dhe përpunimin e pemëve te imta, si dredhëza, mjedra dhe manaferrën. Edhe ky biznes si edhe bizneset tjera,  udhëhiqet nga femra dhe me përkrahje familjare. Në ndërkohë duke parë nevojat në treg dhe interesit për rritjen e biznesit të saj, Shkurte Rrustemi ka zgjeruar angazhimin përpos kultivimit te pemëve te imta (dredhëz, mjedër dhe manaferrë), ajo benë edhe  konzervimin e reçelrave, xhemave, turshive dhe ajvarëve. 

Edhe në këtë rastë   si edhe ne rastet e mëhershme, ceshtja e plasimit te prodhimeve në treg mbetet qështje e cila brengos në vazhdimësi atë, meqë mbijetesa e saj si biznes lidhet drejtpërdrejte me shitjen e prodhimeve.  Plasimi deri me tash është bere kryesisht përmes pjesëmarrjes në panaire. Mungesa e kredive me kushte të përshtatshme, subvencioneve etj., mbetet ceshtje qe duhet te adresohet ne institucionet relevante. 

